
Сухани	ифтитоњии	
Муовини	 Раиси	 Суди	 Олї	
Исњоќї	А.Н.	
	
	

Муњтарам	иштирокдорони	анљуман,	мењмонони	
гиромї,	хонумон	ва	љанобон!	

	
Ќабл	 аз	 њама	 мехостам	 миннатдории	 роњбарияти	

Суди	 Олиро	 барои	 ќабули	 таклиф	 ва	 ширкат	
варзиданатон	дар	љамъомади	имрўза	баён	намоям.	

	Анҷумани	 миллӣ	 дар	 мавзуи	 ба	 вируси	 норасоии	
масунияти	 одам,	 ҳуқуқи	 инсон	 ва	 қонунгузорӣ	 якумин	
чорабинї	 дар	 сатњи	 баланд	 буда,	 аз	 наќшањои	
тањрезинамудаи	 Њукумати	 Љумњурии	 Тољикистон	
љињати	 расидан	 ба	 њадафњои	 рушди	 устувор	 манша	
гирифтааст.	

Тољикистон	 дар	 30	 соли	 Истиќлолияти	 давлатї	
њачмун	 узви	 комилњуќуќи	 љомеаи	 љањонї	 санадњои	
меъёрии	 њуќуќии	 байналмилалиро	 марбут	 ба	 њуќуќи	
инсон	 эътироф	 намудааст.	 Самти	 пешгирифтаи	
Њукумати	мамлакат	низ	ба	риоя	ва	њифзи	ин	арзишњои	
олї	равона	шудаанд.	

Боиси	ёдоварист,	ки	Љумњурии	Тољикистон	паиQ рави	
Эъломияњои	 сиёсии	 Созмони	 Милали	 Мутањид	 ва	
амалисозии	 стратегияњои	 байналмилалї	 дар	 самти	
мубориза	 бо	 эпидемияи	 вируси	 норасоии	 масунияти	
одам	 буда,	 барои	 дар	 сатњи	 глобалї	 (љањонї)	 то	 соли	
2030	коҳиш	додани	паҳншавии	ин	вирус	кўшиш	ба	харљ	
дода	 истодааст.	 Ќабул	 ва	 амали	  Стратегияи	 миллии	



2 
 

рушди	 Тољикистон,	 “Барномаи	 миллї	 оид	 ба	 муќовимат	
ба	 эпидемияи	 вируси	 норасоии	 масунияти	 одам	 ва	
бемории	пайдошудаи	норасоии	масуният	дар	Љумњурии	
Тољикистон	ва	ѓайра	далели	ин	гуфтањоанд.		

Мавзӯи	 баррасишаванда	 дар	 аксар	 њолатњо	 ба	
фаъолияти	Суди	Олӣ	алоќамандї	дошта,	он	дар	таҷрибаи	
судӣ	ҳамарӯза	вомехӯрад.	Паҳлуҳои	гуногуни	масъала	чӣ	
ҷиноятӣ	 ва	 чӣ	 гражданӣ	 аз	 ҷониби	 судҳои	 ҷумҳурӣ	
баррасӣ	 мешаванд	 ва	 масъалаҳо	 вобаста	 ба	 ВНМО	 дар	
доираи	 талаботи	 ќонунгузории	 мурофиаи	 ҷиноятӣ	 ва	
гражданӣ	 бо	 назардошти	 ҳолатҳои	 мушаххаси	 кор	 ва	
меъёрҳои	 байналмилалӣ	 қонунӣ,	 асоснок	 ва	
воқеъбинона	ҳаллу	фасл	карда	мешаванд.	

Дар	 соҳаи	амалисозии	пурраи	њуќуќњои	одамони	бо	
вируси	 норасоии	 масунияти	 одам	 сироятёфта,	 гурўҳҳои	
калидї	 ва	 осебпазири	 аҳолї	 ва	 шахсони	 дигаре,	 ки	
эпидемия	 ба	 онҳо	 таъсир	 расонидааст,	 паст	 кардани	
табъиз,	решакан	кардани	тамғагузорї	(стигматизация)	ва	
зўроварї	 нисбати	 ин	 шахсон	 бо	 маќсади	 таъмини	
дастрасии	 васеъ	 ба	 адолати	 судї	 барои	 онњо,	 такмил	
додани	 ќонунгузорї	 ва	 сиёсат,	 самти	 афзалиятнок	
њисобида	шудааст.	

Тавре	 аз	мавзўъњои	 рўзномаи	имрўза	 бармеояд,	 дар	
анљумани	 назариявию	 амалии	 мазкур	 унсурњои	
њуќуќии	 муќовимат	 бо	 	 вируси	 норасоии	 масунияти	
одам	 дар	 Љумњурии	 Тољикистон,	 наќш	 ва	 вазифањои	
маќомоти	 судї,	 њифзи	 њуќуќ	 ва	 љомеаи	 шањрвандї,	
инчунин	 дигар	 нињодњо	 вобаста	 ба	 њимояи	 њуќуќи	
инсон	ва	шањрванд,	таљрибакунии	дурусти	адолати	судї	
дар	ин	самт	баррасї	хоњанд	шуд.	

Ањамият	 ва	 њадафњои	 анљумани	 имрўзаамон	 ин	
баланд	 бардоштани	 сатњи	 дониши	 касбии	 судяњо	 ва	
кормандони	њифзи	њуќуќ	нисбат	ба	ќонунгузории	миллї	
ва	 санадњои	 њуќуќии	 байналмилалї	 дар	 соњаи	
муќовимат	 бо	 вируси	 норасоии	 масунияти	 одам,	 љорї	
намудани	 таљрибаи	 якхелаи	 татбиќи	 ќонунњо,	 ба	
талаботи	меъёрњои	моддї	ва	мурофиавї	љавобгў	будани	
сифати	тањќиќ	ва	тафтиши	пешакї,	таќвият	бахшидан	ба	
наќши	судњо	дар	баррасии	дурусти	парвандањо,		љањати	
таъмин	 ва	 риояи	 њифзи	 њуќуќу	 озодињои	 инсону	
шањрванд	 ва	 шахсони	 	 бо	 вируси	 норасоии	 масунияти	
одам	 зиндагикунанда,	 бо	 маќсади	 иљрои	 барномањо,	
стратегияњо,	 консепсияњо	 ва	 наќшањои	 миллии	
Љумњурии	 Тољикистон	 дар	 ин	 самт	 равона	 карда	
шудааст.	

Иштироки	 мутаххасисони	 соњаи	 њифзи	 саломатї,	
њуќуќи	 љиноятї,	 гражданї	 ва	 њуќуќи	 инсон	 дар	
анљумани	миллї	аз	ќабили	олимон,	судяњо,	прокурорњо,	
адвокатњо,	алалхусус	коршиносони	сатњи	байналмилалї	
моро	 бовар	 мекунонад,	 ки	 мавзўњои	 дар	 барнома	
пешбинигардида	 мавриди	 муњокимаи	 воќеї	 ќарор	
гирифта,	ба	кори	умумї	таъсири	мусбии	худро	мерасонад.	

Муколама	 дар	 сатњи	 баланди	 касбї	 он	 проблемаву	
мушкилотњое,	 ки	 оид	 ба	 мавзӯи	 вируси	 норасоии	
масунияти	 одам,	 ҳуқуқи	 инсон	 ва	 қонунгузорӣ	 зимни	
татбиќи	Ќонунњо	дар	таљриба	ба	чашм	мерасанд	ё	ин	ки	
фикру	андешањои	љолиб	оид	ба	хусусиятњои	мурофиаи	
судї	љой	доранд	ва	пешниҳоди	тавсияҳо	аз	рӯи	натиҷаи	
анљуман	 ба	 таъмини	 волоияти	 қонун	 мусоидат	 хоњад	
кард.	

Аз	 ин	 лињоз,	 ба	 Шумо	 ва	 ба	 кори	 анљуман	
муваффаќиятњоро	 таманно	 намуда,	 ба	 шарикони	 мо	 аз	
Барномаи	 рушди	 Созмони	 Милали	 Муттаҳид	 барои	
дастгирї	 љињати	 дар	 сатҳи	 баланд	 баргузор	 намудани	
чорабинӣ	 ва	 фароҳам	 овардани	 шароити	 мусоиди	 корӣ,		
инчунин	 ба	 коршиносони	 миллї	 ва	 байналмилалї	 барои	
имконияти	ширкат	кардан	дар	љамъомади	мо	арзи	сипос	
намуда,	 ба	 њамаи	 Шумо	 сарбаландиву	 бахту	 саодат	
хоњонам.	

		
Ба	диќќататон	ташаккур!	
	
	
	


